Nafarroako Parlamentuko Mahaiak, 2017ko apirilaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Asunción Fernández de Garayalde Lazkano Sala andreak aurkeztutako galdera, Compañía kaleko eraikina zaharberritzeko proiektuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko apirilaren 24an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa talde parlamentarioari atxikitako foru parlamentari Asun Fernández de Garaialde y Lazkano andreak, Legebiltzarreko Erregelamenduan ezarritakoaren babesean, honako galdera hau aurkezten du, Eskubide Sozialetako Departamentuko kontseilari Miguel Laparra jaunak Legebiltzarraren Osoko Bilkuran ahoz erantzun dezan: 

Nafarroako Gobernuak jendaurrean adierazi zuen Compañía kaleko eraikina zaharberrituko zuela, gazteeentzako etxebizitza soziala izan zedin etxebizitza sozialen sustapenaren barruan. 

Gobernuak berak emandako informazioaren arabera, otsailaren amaiera aldean prest egonen zen proiektua, eta ondoren lehiaketa bat eginen zen obrak kontratatzeko. 

Zer administrazio-fasetan dago eraikin hori zaharberritzeko proiektua? 

Nola kudeatuko da, gazteentzako alokairu soziala egiaz erraztu dadin? 

Iruñean, 2017ko apirilaren 10ean

Foru parlamentaria: Asun Fernández de Garaialde y Lazkano Sala

